
KOTA KINABALU: Sabah bakal
menjadi pusat penyelidikan dan
pembangunan (R&D) industri peri-
kanan utama negara jika hasrat un-
tuk menubuhkan Pusat Akuakultur
Negara dilaksanakan di negeri ini.

Projek yang akan menelan belanja
jutaan ringgit itu telah pun siap kertas
kajiannya dan akan diserahkan kabinet
negeri, pada mesyuarat minggu kabi-
net akan datang.

Menteri Pertanian dan Industri
Makanan, Datuk Abdul Rahim Ismail
berkata. sekiranya diluluskan, kertas
kajian itu akan® dibawa ke Kabinet

pusat pula.

Katanya, hasil mesyuarat olch
pegawai-pegawal terlibat sebelum ini,
beliau optimis ianya akan mendapat
restu daripada kerajaan Pusat.

“Pusat Akuakultur Negara ini ber-
konsepkan integrasi yang melibatkan
R&D), penetasan dan sebagainya sela-in
membasmi kemiskinan. Kita mendapat
“isyarat’ positif daripada. Kementerian
Pertanian dan Asas Tani,” katanya.

Beliau berkata demikian pada
sidang media selepas majlis menan-
datangani memorandum persefaha-
man (MoU) di antara Koperasi Kema-
juan Ikan dan Nelayan Sabah (Ko-
Nelayan) dan Universiti Malaysia

Sabah (UMS) di sini, kelmarin.

Pada majlis menandatangani MoU
itu, UMS diwakili oleh Naib Canselor
UMS, Prof. Datuk Dr. Mohd. Noh
Dalimin manakala Ko- Nelayan oleh
Pengerusinya, Datuk Jasa Rauddah.

MoU tersebut akan melibatkan
pembangunan sumber akuakultur
negeri terutamanya dalam pengurusan
dan sumber-sumber berpandu kepada
penemuan kajian dan penyelidikan
saintifik UMS.

Beliau seterusnya berkata, dua
lokasi dicadangkan iaitu. di Kalum-
pang, Tawau dan Bakapit, Lahad Datu
yang kedua-duanya berkeluasan kira-
kira 1,000 hektar.

Katanya, konsep pembangunan
akan ditentukan oleh kerajaan Pusat
yang dijangka dilaksanakan melalui
Inisiatif Pembiayaan Swasta (PFI).

Pusat Akuakultur Negara dicadan-
gkan oleh Menteri Pertanian dan
Industri Asas Tani, Tan Sri Muhyiddin
Yassin tahun lalu, ketika melakukan
lawatan kerja ke Sabah.

Mengenai masalah 500 penduduk
nelayan di Teluk Sepanggar yang tidak
dapat menangkap ikan kerana pem-
bangunan UMS, beliau berkata, nasib
mereka akan terbela.

Katanya, pelbagai rancangan
sedang dirangka oleh kementeriannya
bagi meningkatkan kepelbagaian sum-

ber pendapatan antaranya ternakan
ikan dalam sangkar.

Sementara itu, dalam ucapan Rahim,
beliau berkata, pembangunan industri
perikanan amat penting bukan sahaja
mempunyai potensi tetapi juga terdapat
ramai nelayan miskin di dalamnya.

Katanya, pada masa ini terdapat
kira-kira 1,500 nelayan miskin tegar
yang memerlukan bantuan dari kera-
jaan untuk meningkatkan taraf hidup
mereka.

“Kita berharap Sabah akan me-
mainkan peranan penting dalam industri
ini yang berpotensi untuk berkembang.
Terdapat kira-kira 182,000 hektar se-
suai untuk perikanan,” ujar beliau.



